
 

 
 
 
 
 
 
 
 
ᐅᑯᐊ:  

ᐊᖏᖃᑎᒋᒍᑎ ᑐᑭᓯᐅᒪᖃᑎᒋᖕᓂᕐᒧᑦ  

 
 
 
 

ᒐᕙᒪᒃᑯᑦ ᓄᓇᑦᓯᐊᖅ, ᑭᒐᕐᑐᕐᑕᐅᓪᓗᓂ ᒥᓂᔅᑕᒧᑦ ᑭᓇᐅᔭᓕᕆᓂᕐᒧᑦ  
 

(“ᒐᕙᒪᑦ ᓄᓇᑦᓯᐊᖅ”) 
 
 
 
 

ᐊᒻᒪᓗ  
 
 
 
 

ᒐᕙᒪᒃᑯᑦ ᓄᓇᕗᑦ, ᑭᒐᕐᑐᕐᑕᐅᓪᓗᑎᒃ ᒥᓂᔅᑕᒧᑦ ᓄᓇᓖᑦ ᐊᒻᒪᓗ 
ᒐᕙᒪᒃᑯᑦ ᐱᔨᔅᓯᕐᑕᖏᑦ  

 

(“ᒐᕙᒪᑦ ᓄᓇᕗᑦ”) 
 
 
 
 

ᑐᑭᓯᐅᒪᖃᑎᒌᒃᓂᕐᒧᑦ ᐊᖏᖃᑎᒋᒍᑎ  
 

ᐃᒪᐃᑦᑑᒃᒪᑦ:  
 
 ᐃ) ᐅᑭᐅᕐᑕᕐᑐᒥ ᐃᖃᓇᐃᔭᕐᑎᑦ ᐃᑲᔪᓯᐊᖏᑦ ᐱᔨᔅᓯᕐᓂᐅᔪᖅ ᐃᓐᓇᐅᓯᐊᒃᓴᓄᑦ ᐸᕐᓇᐅᑎᑦ 

(ᐸᕐᓇᐅᑎᑦ) ᑎᑎᕋᕐᑕᐅᓯᒪᔪᑦ ᐃᓐᓇᐅᓕᕐᓂᕐᒧᑦ ᐸᕐᓇᐅᑎᑦ, ᑐᑭᖓ ᒪᓕᒃᓗᒍ ᑎᑎᕋᕐᓯᒪᔪᖅ 
ᐃᑲᒪᑖᒃᓯᓄᑦ ᐱᖁᔭᐃᑦ (ᑲᓇᑕ), ᐊᑐᕐᑕᐅᖏᓐᓇᕐᓯᒪᒃᒪᑦ ᑕᕝᕘᓇ  ᐅᑭᐅᕐᑕᕐᑐᒥ ᐃᖃᓇᐃᔭᕐᑎᑦ 
ᐃᑲᔪᓯᐊᖏᑦ ᐱᔨᔅᓯᕐᓂᐅᔪᑦ ᐃᓐᓇᐅᓯᐊᒃᓴᒧᑦ ᐸᕐᓇᐅᑎᑦ ᐱᖁᔭᐃᑦ ( ᓄᓇᑦᓯᐊᖅ) ᐊᒻᒪᓗ 
ᐅᑭᐅᕐᑕᕐᑐᒥ ᐃᖃᓇᐃᔭᕐᑎᑦ ᐃᑲᔪᓯᐊᖏᑦ ᐱᔨᔅᓯᕐᓂᐅᔪᑦ ᐃᓐᓇᐅᓯᐊᒃᓴᒧᑦ ᐸᕐᓇᐅᑎᑦ ᐱᖁᔭᐃᑦ 
(ᓄᓇᕗᑦ);  

 
ᐱ) ᒐᕙᒪᒃᑯᑦ ᓄᓇᑦᓯᐊᖅ ᐊᒻᒪᓗ ᒐᕙᒪᒃᑯᑦ ᓄᓇᕗᑦ ᐊᖓᔪᖃᐅᑎᓂᒃ ᐊᐅᓚᑦᑎᔨᖃᕐᒪᑕ 

ᐸᕐᓇᐅᑎᒧᖓᔪᓂᒃ ᐱᖁᔭᓂᒃ;  
 

 
ᑎ) ᐱᖁᔭᐃᑦ  ᐊᔪᕈᓐᓂᕈᑕᐅᔪᑦ ᒐᕙᒪᒃᑯᑦ ᓄᓇᑦᓯᐊᕐ ᐊᒻᒪᓗ ᒐᕙᒪᒃᑯᑦ ᓄᓇᕗᑦ 
ᐊᖏᖃᑎᒋᒍᓐᓇᕐᓗᑎᒃ ᐊᑕᐅᓯᕐᒥᒃ ᐊᑕᐅᓯᐅᖏᑦᑐᒥᒃᓘᓐᓂᑦ ᑐᑭᒧᐊᒃᑎᑕᐅᓗᓂ 
ᐊᖓᔪᖃᐅᑎᑦ ᐱᓕᕆᐊᖏᑦ ᐱᖁᔭᑎᒍᑦ, ᐊᓯᖏᓪᓗ, ᐱᔪᓐᓇᕐᓯᓗᑎᒃ ᓇᓕᐊᑐᐃᓐᓇᖅ 
ᒐᕙᒪᐅᔪᖅ ᑭᒐᕐᑐᐃᔪᓐᓇᕐᓗᓂ ᐱᖃᑎᒋᔭᕐᒥᓂᒃ ᐊᓯᖏᓐᓂᒃᓗ ᒐᕙᒪᐅᔪᓂᒃ ᐸᕐᓇᐅᑎᒧᑦ;  

ᑭ) ᐊᑎᐅᓕᖃᑎᒌᒃᑐᑦ ᐊᖏᖃᑎᒋᒍᒪᓕᕐᒪᑕ ᑐᑭᓯᐅᒪᖃᑎᒋᒃᓂᕐᒧᑦ (ᐊᖏᖃᑎᒋᒍᑎ) 
ᑐᑭᒧᐊᒃᑎᑕᐅᖁᓪᓗᒍ ᐊᖓᔪᖃᐅᑎᑦ ᐱᓕᕆᐊᒃᓴᖏᑦ ᐱᔪᓐᓇᕐᑕᖏᓪᓗ ᐸᕐᓇᐅᑎᑦ 
ᐱᔾᔪᑎᒋᓪᓗᒋᑦ , ᒪᓕᒃᓗᒋᑦ ᐱᖁᔭᐃᑦ; 

 
ᒋ) ᐸᕐᓇᐅᑎᐅᔪᖅ ᑲᒧᓯᒋᐊᕐᑎᑕᐅᔪᓐᓇᕐᑐᖅ  ᐃᖃᓇᐃᔭᕐᑎᓄᑦ  ᐃᖃᓇᐃᔭᕐᕕᐅᒧᓄᓪᓗ 

ᓯᓚᑕᓄᑦ ᓄᓇᑦᓯᐊᖅ ᐊᒻᒪᓗ ᓄᓇᕗᑦ, ᐊᒻᒪᓗ ᒐᕙᒪᐅᒃᑲᓐᓂᕐᑐᑦ ᐊᓯᖏᑦ ᐊᖓᔪᖃᐅᑎᖏᑦ 
ᐊᐅᓚᑦᑎᖃᑕᐅᔪᓐᓇᕐᓗᑎᒃ ᐸᕐᓇᐅᑎᒥᑦᑐᓂᒃ;  

ᒫᓐᓇ ᑕᐃᒪᐃᓐᓂᖓᓄᑦ, ᒐᕙᒪᐅᔫᒃ ᐊᖏᕐᑐᑦ ᐃᒪᓐᓇ:  
 
ᑐᑭᖏᑦ  

 
1. ᑕᕙᓂ ᐊᖏᖃᑎᒋᒍᑎᒥ, ᐅᖃᕐᑕᐅᓯᒪᖏᑐᐊᕈᓂ, ᑎᑎᕋᕐᓯᒪᔪᑦ ᓯᕗᓪᓕᕐᐊᖏᑦ ᖃᓪᓗᓇᑎᑐᑦ 

ᐊᖏᔪᑕᐅᓂᕐᓴᒥᒃ ᑎᑎᕋᕐᓯᒪᔪᑦ ᑐᑭᖏᑦ ᐅᖃᕐᓯᒪᓂᖓ ᑕᐃᒪᐃᓐᓇᑦᑕᐃᓐᓇᐅᕗᖅ 
ᐱᖁᔭᓂᑦᑐᑦ, ᐊᒻᒪᓗ  

 
"ᐱᖁᔭᐃᑦ'' ᑐᑭᖃᕐᑐᖅ ᐅᑭᐅᕐᑕᕐᑐᒥ ᐃᖃᓇᐃᔭᕐᑎᑦ ᐃᑲᔪᓯᐊᖏᑦ ᐱᔨᔅᓯᕐᓂᐅᔪᖅ ᐃᓐᓇᐅᓯᐊᒃᓴᓄᑦ 
ᐸᕐᓇᐅᑎᑦ ᐱᖁᔭᐃᑦ (ᓄᓇᑦᓯᐊᖅ) ᐅᑭᐅᕐᑕᕐᑐᒥ ᐃᖃᓇᐃᔭᕐᑎᑦ ᐃᑲᔪᓯᐊᖏᑦ ᐱᔨᔅᕐᓂᐅᔪᖅ 
ᐃᓐᓇᐅᓯᐊᒃᓴᓄᑦ ᐸᕐᓇᐅᑎᑦ ᐱᖁᔭᐃᑦ (ᓄᓇᕗᑦ) ᐊᒻᒪᓗ ᐊᔾᔨᐸᓗᖏᑦ ᒪᓕᒐᐅᔪᑦ 
ᓄᓇᓕᒋᔭᖏᓐᓂ ᑲᓇᑕᒥ ᐊᑐᑎᖃᕐᑐᑦ ᐸᕐᓇᐅᑎᒧᑦ;   

 

"ATIPP"  ᑐᑭᖃᕐᑐᖅ ᖃᐅᔨᒋᐊᕐᑕᐅᔪᓐᓇᕐᓂᖏᓐᓄᑦ ᑐᓴᕐᑕᐅᔪᒪᔪᑦ ᐊᒻᒪᓗ ᓴᐳᔾᔭᐅᓯᒪᓂᖏᑦ ᑲᖑᓇᕐᑐᔪᑦ 
ᐱᖁᔭᐃᑦ (ᓄᓇᑦᓯᐊᖅ) ᐊᒻᒪᓗ  ᖃᐅᔨᒋᐊᕐᑕᐅᔪᓐᓇᕐᓂᖏᓐᓄᑦ ᑐᓴᕐᑕᐅᔪᒪᔪᑦ ᐊᒻᒪᓗ ᓴᐳᔾᔭᐅᓯᒪᓂᖏᑦ 
ᑲᖑᓇᕐᑐᔪᑦ ᐱᖁᔭᐃᑦ (ᓄᓇᕗᑦ);  

 

"ᒐᕙᒪᐃᑦ" ᑐᑭᖃᕐᑐᖅ ᐊᑎᓕᐅᖃᑕᐅᓯᒪᔪᑦ ᐊᖏᖃᑎᒋᒍᑎᒥᒃ;  
 

"NEBS" ᑐ ᑭᖃ ᕐ ᑐ ᖅ   ᐅᑭᐅᕐᑕᕐᑐᒥ ᐃᖃᓇᐃᔭᕐᑎᑦ ᐃᑲᔪᓯᐊᖏᑦ ᐱᔨᔅᕐᓂᐅᔪᖅ, ᑲᑐᔾᔨᖃᑎᒋᖑᔪᑦ 
ᐃᓚᒋᔭᐅᔾᔪᑎᖃᕐᖏᑦᑐ ᐊᒻᒪᓗ ᑭᖑᕕᐅᑎᓯᒪᔪᓕᒫᑦ;   

 
"ᐱᕋᔭᒃᓂᖅ" ᑐᑭᖃᕐᑐᖅ ᖃᓄᐃᓕᐅᕐᓂᐅᔪᖅ ᐃᓚᖓᐃᓂᐅᔪᕐᓘᓐᓃᑦ ,  
ᓇᓗᓇᐃᕐᑕᐅᓯᒪᓕᕐᑎᓪᓗᒍ , ᐱᖃᔭᒃᓂᐅᓗᓂ ᒪᓕᒃᓗᒋᑦ ᐱᖁᔭᐃᑦ ;   

 
"ᑲᖑᓇᕆᐊᖃᕐᓂᕐᒧᑦ ᐱᖁᔭᐃᑦ " ᑐᑭᖃᕐᑐᖅ ᒪᓕᒐᐅᔪᑦ ᑲᖑᓇᕐᑐᓕᕆᓂᕐᒧᑦ, 
ᓴᐳᔾᔭᐅᓯᒪᔭᕆᐊᖃᕐᓂᖏᑦ, ᖃᐅᔨᒋᐊᕐᑕᐅᓂᖏᑦ ᐊᑐᕐᑕᐅᓂᖏᑦ ᓴᕿᑕᐅᓂᖏᓪᓗ ᑭᓇᐅᓂᖏᓐᓂᒃ 
ᑎᑎᕋᕐᓯᒪᔪᑦ, ᐱᖃᓯᐅᑎᓪᓗᒍ ATIPP ᐊ ᒻ ᒪ ᓗ  ᐊ ᔾ ᔨ ᐸᓗᖏ ᑦ  ᒪᓕᒐᐅᔪᑦ ᓄᓇᓕᒋᔭᐅᔪᓂ ᑲᓇᑕᒥ;  

 
"ᑎᑎᕋᕐᑕᐅᓯᒪᓂᖏᑦ" ᑐᑭᖃᕐᑐᖅ ᐊᔾᔨᖓ ᑐᑭᖓ ᑎᑎᕋᕐᓯᒪᔪᖅ ᑕᕙᓂ ATIPP, ᐊᓯᖏᓪᓗ 
ᑲᖑᓇᕐᑐᓕᕆᓂᕐᒧᑦ ᒪᓕᒐᐅᔪᑦ ᐊᑐᕐᑕᐅᓂᖏᑦ ᒪᓕᒃᓗᒋᑦ .  

 

ᖃᓄᑎᒋᕐᓂᖓ  
2. ᐊᑐᓂ ᒐᕙᒪᐅᔪᑦ ᐱᓯᒪᐃᓐᓇᕐᓂᐊᕐᐳᑦ ᐊᔪᖏᓐᓂᖏᑦ ᐱᔪᓐᓇᕐᑕᖏᓪᓗ ᐱᖁᔭᓂ ᐅᖃᕐᓯᒪᔪᑦ ᑭᓯᐊᓂ 

ᓇᓗᓇᐃᕐᑕᐅᓯᒪᑦᑎᐊᕈᓂ ᐊᖏᑎᖃᒋᒍᑎᒃᑯᑦ. 
 

3. ᐊᑐᓂ ᒐᕙᒪᐅᔪᑦ ᐱᔪᓐᓇᕐᓂᖃᕐᓂᐊᕐᐳᑦ ᐱᓕᕆᐊᒃᓴᖏᓐᓂᒃ ᐊᔪᖏᓐᓂᖏᓐᓂᒃᓗ ᐱᖁᔭᓂ  
ᐅᖃᕐᓯᒪᔪᑦ ᒪᓕᒃᓗᒋᑦ ᐊᒻᒪᓗ ᐊᖏᕐᑕᐅᓯᒪᑎᓪᓗᒋᑦ ᐊᓯᖏᓐᓄᑦ ᒐᕙᒪᐅᔪᓄᑦ, ᒪᓕᒃᓗᒍ 
ᐊᖏᖃᑎᒋᒍᑎ, ᐱᓕᕆᐊᒃᓴᖏᑦ ᐱᔪᓐᓇᕐᑕᖏᓪᓗ ᒐᕙᒪᐅᔪᑦ ᐊᓯᖏᑕ.  

4. ᑎᑎᕋᕐᓯᒪᒐᓗᐊᕐᑎᓪᓗᒍ 3, ᒐᕙᒪᐅᔪᑦ ᓇᓕᐊᑐᐃᓐᓇᖅ ᐱᓕᕆᖃᑦᑕᔾᔨᐊᖏᓚᑦ ᐊᓯᐊᑕ ᒐᕙᒪᐅᔪᑦ 
ᐱᓕᕆᐊᒃᓴᖏᓐᓂᒃ ᐅᑯᓂᖓ:  

 
(a) ᖃᐅᔨᓴᕐᓂᖅ;  
(b) ᖃᐅᔨᓇᓱᒃᓂᖅ; 
(c) ᐸᓯᔭᒃᓴᖑᐃᓂᖅ; 
(d) ᒪᓕᒃᑎᑦᑎᓇᓱᒃᓂᖅ. 

 
5. ᑕᕙᓂ ᑎᑎᕋᕐᓯᒪᒐᓗᐊᕐᑎᓪᓗᒍ ᒐᕙᒪᐅᔪᑦ ᐊᔪᓕᕈᑎᖃᔾᔨᐊᖏᑦᑐᑦ ᐃᑲᔪᕐᑎᒋᒍᒪᒃᐸᑕ, ᐊᒻᒪᓗ, 

ᑲᖑᓇᕐᑐᓕᕆᓂᕐᒧᑦ ᒪᓕᒐᐃᑦ ᒪᓕᒃᓗᒋᑦ, ᐃᑲᔪᕐᑎᒋᒃᓗᑎᒃ ᓴᕿᑕᐅᔪᓐᓇᕐᓗᑎᒃ ᑎᑎᕋᕐᓯᒪᔪᑦ 
ᐊᖏᖃᑎᒋᒍᑎ ᐱᔾᔪᑎᒋᓪᓗᒍ, ᐱᖁᔭᐃᓪᓗ ᐅᕙᓗᓐᓂᑦ ᐸᕐᓇᐅᑎ. 

 
ᑎᑎᕋᕐᓯᒪᔪᑦ, ᐊᓯᖏᓪᓗ. 

 
6. ᐱᔭᕆᐊᖃᕋᖓ ᐱᖁᔭᑎᒍᑦ ᐊᐅᓚᑦᑎᔨᐅᔪᑦ ᐃᑲᔪᓯᐊᓂᒃ ᐸᕐᓇᐅᑎᓂᒃ ᑎᑎᕋᕆᐊᖃᕐᓗᓂ 

ᒥᓂᔅᑕᒧᑦ, ᐱᔭᕆᐊᖃᕐᓂᖓ ᒪᓕᒃᑕᐅᓂᐊᕐᐳᖅ ᐊᐅᓚᑦᑎᔨᐅᔪᓄᑦ ᐸᕐᓇᐅᑎᓂᒃ ᑎᑎᕋᕐᑕᐅᓗᑎᒃᓗ 
ᒥᓂᔅᑕᒧᑦ ᒐᕙᒪᓕᐅᔪᓕᒪᓄᑦ. 

 

ᒪᓕᒐᑎᒍᖅ ᐊᐅᓚᑕᐅᓂᖓ  
 

7. ᓇᓕᐊᑐᐃᓐᓇᕐ ᒐᕙᒪᐅᔪᑦ ᖃᐅᔨᓇᓱᒃᐸᑕ ᐱᕋᔭᒃᓯᒪᓂᕐᒥᒃ ᐱᖁᔭᑎᒍᑦ, ᐅᕙᓗᓐᓂᑦ ᐱᕋᔭᒃᓯᒪᓂᕐᒧᑦ 
ᐸᓯᔭᒃᓴᐅᔪᖃᖃᑦᑕᕈᓂ ᐱᖁᔭᑎᒍᑦ, ᐱᖃᑕ ᒐᕙᒪᐅᔪᖅ, ᐱᔪᓐᓇᕐᑎᑕᐅᖏᒃᑯᓂ ᑭᓯᐊᓂ 
ᐱᖁᔭᑎᒍᑦ, ᐅᕙᓗᓐᓂᑦ ᐱᑎᑕᐅᒍᓂ, ᐃᑲᔪᕐᑐᐃᓂᐊᕐᐳᖅ ᐊᔪᖏᓐᓂᓕᒪᒥᓂᒃ 
ᖃᐅᔨᓇᓱᒃᑐᖃᕐᑎᓪᓗᒍ ᐸᓯᔭᒃᓴᖑᕐᑎᑦᑎᓇᓱᒃᑎᓪᓗᒍᓗ. 

 
8. ᓇᓕᐊᑐᐃᓐᓇᖅ ᒐᕙᒪᐅᔪᑦ ᐃᒪᐃᒃᑯᓂ:  

 

a. ᑕᐃᔭᐅᒍᓂ ᐱᖁᔭᑎᒍᑦ ᒪᓕᒐᑎᒍᑦ ᐱᓇᓱᒃᑕᐅᓂᖓᓂᒃ ᐊᖏᖃᑎᒋᒍᑎᑦ ᐱᓪᓗᒋᑦ, 
ᐱᖁᔭᐃᓪᓘᓐᓃᑦ ᐸᕐᓇᐅᑎᓗᓐᓂᑦ; ᐅᕙᓗᓐᓂᑦ  

 

b. ᐱᒋᐊᕐᑎᑦᑎᔪᒪᒍᓂ ᑭᐅᔪᒪᒍᓂᓘᓐᓃᑦ ᒪᓕᒐᑎᒍᑦ ᐱᓕᕆᐊᖑᔪᒥᒃ (ᐸᓯᔭᒃᓴᐅᖏᓐᓂᖓᓂ) 
ᐊᖏᖃᑎᒋᒍᑎᒃᑯᑦ, ᐱᖁᔭᑎᒍᑦ ᐸᕐᓇᐅᑎᒃᑯᓪᓗᓐᓂᑦ ; 

 
ᑎᑎᕋᕐᓯᒪᔪᒃᑯᑦ ᖃᐅᔨᑎᑦᑎᖃᑦᑕᕐᓂᐊᕐᐳᖅ ᒐᕙᒪᐅᖃᑎᖏᓐᓄᑦ ᒪᓕᒐᑎᒍᑦ ᐱᓕᕆᓂᐊᕐᓂᕋᕐᓗᓂ. 

 
ᐊᐅᓚᑦᑎᔨᐅᔪᑦ ᐸᕐᓇᐅᑎᓂᒃ  

 
9. ᒪᓕᒃᓗᒋᑦ ᐱᖁᔭᐃᑦ , ᒐᕙᒪᐅᔪᖅ ᐱᔪᓐᓇᕐᓂᓕᒪᒥᓂᒃ ᐊᑐᕐᓗᓂ ᐊᐅᓚᑦᑎᖃᑦᑕᕐᓂᐊᕐᐳᖅ 

ᐸᕐᓇᐅᑎᓂᒃ ᐅᕙᓗᓐᓂᑦ ᑎᒃᑯᐊᕐᓯᖃᑦᑕᕐᓗᓂ ᑲᑎᒪᔨᓂᒃ ᐅᕙᓗᓐᓂᑦ ᐊᓯᖏᓐᓂᒃ 
ᐊᐅᓚᑦᑎᓂᐊᕐᑐᓂᒃ ᐸᕐᓇᐅᑎᓂᒃ ᐸᕐᓇᐅᑎᒧᑦ ᑲᑎᒪᔨᑕᖃᖏᒃᑯᓂ ᐊᖏᕐᑕᐅᓯᒪᖏᒃᑲᓗᐊᕐᓗᓂ 
ᑎᑎᕋᕐᓯᒪᔪᒃᑯᑦ ᐊᓯᖏᓐᓂᑦ ᒐᕙᒪᐅᔪᓂᑦ. ᓇᓗᓇᖏᓐᓂᕐᓴᐅᖁᓪᓗᒍ, ᐱᔭᕆᐊᖃᕐᓂᖓ 
ᑎᑎᕋᕐᓯᒪᔪᖅ 9 ᐊᑐᕐᑕᐅᓂᐊᕐᐳᖅ ᒐᕙᒪᐅᔪᑦ ᐊᐅᓚᑦᑎᓂᐊᕋᓗᐊᕐᑎᓪᓗᒋᑦ 
ᐊᐅᓚᑦᑎᖏᒃᑲᓗᐊᕐᐸᑕᓘᓐᓃᑦ ᐃᑲᔪᓯᐊᓂᒃ. 

ᓄᖃᕐᑎᑕᐅᓂᖓ ᐸᕐᓇᐅᑎ  

 
10. ᓇᓕᐊᑐᐃᓐᓇᖅ ᑲᑎᒪᔨᐅᔪᑦ ᓄᖃᕐᑎᑦᑎᔪᓐᓇᖏᓚᑦ ᐃᓚᖏᓐᓂᒃ ᑕᒪᕐᒥᒃᓘᓐᓂᑦ  ᐸᕐᓇᐅᑎᒥᒃ 

ᐊᓯᖏᑕ ᒐᕙᒪᐅᔪᓂᑦ ᑭᓯᐊᓂ ᐊᖏᕐᑕᐅᓯᒪᒍᓂ ᑎᑎᕋᕐᓯᒪᔪᒃᑯᑦ ᐊᓯᖏᓐᓂᑦ ᒐᕙᒪᐅᔪᓂᑦ.  
 

11. ᒪᓕᒃᓗᒋᑦ ᐱᖁᔭᐃᑦ , ᐊᒻᒪᓗ ᐊᖏᕐᑕᐅᓯᒪᕙᒌᕐᓗᓂ ᑎᑎᕋᕐᓯᒪᔪᒃᑯᑦ ᑕᒪᕐᒥᒃ ᒐᕙᒪᐅᔪᑦ, 
ᓇᓕᐊᑐᐃᓐᓇᖅ ᒐᕙᒪᐅᔪᖅ ᓄᖃᖁᔨᔪᓐᓇᕐᑐᖅ ᐃᓗᐃᑦᑐᓗᒍ ᐸᕐᓇᐅᑎ, ᐃᓚᐃᓐᓇᖓ 
ᓄᖃᕐᑎᑕᐅᑎᓪᓗᒍ ᐸᕐᓇᐅᑎᑦ ᐊᑐᓂ ᐱᖁᔭᐃᑦ, ᒐᕙᒪᐅᔪᑦ ᖃᐅᔨᓗᑎᒃᓗ ᐊᑐᕐᑕᐅᒃᐸᑕ. 

 
ᑭᓱᑐᐃᓐᓇᐃᑦ  

 
12. ᐊᑎᓕᐅᖃᑎᒌᒃᑐᑦ ᐊᖏᕐᑐᑦ ᕿᒥᕈᖃᑦᑕᕈᒪᓪᓗᑎᒃ ᐊᖏᖃᑎᒋᒍᑎᒥᒃ ᐊᕋᒍᑦ ᑕᓪᓕᒪᐃᑦ (5) 

ᐊᓂᒍᕋᖓᑕ. ᑖᓐᓇ ᐊᖏᖃᑎᒋᒍᑎ ᐊᑐᓕᕆᐊᕐᓂᐊᕐᓗᓂ ᐱᒋᐊᕐᕕᖓᓂᑦ ᐅᓪᓗᖓᓂᑦ 
ᐊᑐᐃᓐᓇᓕᕐᓗᓂᓗ ᑭᓯᐊᓂ ᑕᒪᕐᒥᒃ ᒐᕙᒪᐅᔪᑦ ᖃᐅᔨᒪᑎᑦᑎᓯᒪᒍᑎᒃ ᓄᖃᕐᑎᑦᑎᓂᐊᕐᓂᕐᒥᓂᒃ 
ᐊᓯᖏᓐᓂᒃ ᒐᕙᒪᐅᔪᓂᒃ ᒪᓕᒃᓗᒍ ᑎᑎᕋᕐᓯᒪᔪᖅ 17.  

 
13. ᐊᑐᓂ ᒐᕙᒪᐅᔪᑦ ᐱᔪᓐᓇᕐᑐᑦ, ᖃᐅᔨᒪᑎᑦᑎᓯᒪᓗᑎᒃ, ᒪᓕᒃᓗᒋᓪᓗ ᑲᖑᓇᕐᑐᓕᕆᓂᐅᑦ 

ᐱᖁᔭᖏᑦ, ᖃᐅᔨᓴᕈᓐᓇᕐᑐᑦ ᓇᒥ ᖃᖓᓗ ᐊᖏᕐᑕᐅᓯᒪᓗᓂ ᑎᑎᕋᕐᓯᒪᔪᓂᒃ ᐊᓯᖏᑕ 
ᒐᕙᒪᐅᔪᑦ ᐸᕐᓇᐅᑎᑦ ᒥᒃᓴᓄᑦ.  

 
14. ᓇᓕᐊᑐᐃᓐᓇᖅ ᒐᕙᒪᐅᔪᑦ ᐱᔪᒪᖏᒃᑯᑎᒃ ᐱᔾᔪᑎᒃᓴᖃᕐᓗᑎᒃ ᐱᓕᕆᔪᒪᖏᒃᑯᑎᒃ 

ᐱᓕᕆᐊᒃᓴᖏᓐᓂᒃ ᐱᔭᕆᐊᖃᕐᑐᓂᒃ ᐊᖏᖃᑎᒋᒍᑎᒃᑯᑦ, ᖃᐅᔨᑎᑦᑎᖃᑦᑕᓂᐊᕐᐳᑦ ᒐᕙᒪᐅᔪᓂᒃ 
ᐊᓯᖏᓐᓂᒃ ᑎᑎᕋᕐᓯᒪᔪᒃᑯᑦ. 

 
15. ᒐᕙᒪᐅᔪᑦ ᐋᕿᒋᐊᕐᓯᔪᓐᓇᕐᑐᑦ ᐊᖏᖃᑎᒋᒍᑎᒥᒃ ᑎᑎᕋᕐᓯᒪᔪᒃᑯᑦ ᒪᓕᒃᓗᒍ ᐱᖁᔭᐃᑦ. 
ᑐᑭᓯᓇᑦᑎᐊᖁᓪᓗᒍ, ᒐᕙᒪᐅᔪᑦ ᐋᕿᒋᐊᕐᓯᔪᓐᓇᕐᑐᑦ ᐊᖏᖃᑎᒋᒍᑎᒥᒃ ᒐᕙᒪᒃᑯᑦ ᑲᓇᑕᒥ 
ᐊᑕᐅᓯᕐ ᐊᑕᐅᓯᐅᖏᑦᑐᕐᖣᓐᓂᑦ ᒐᕙᒪᐅᔪᑦ ᐊᑎᓕᐅᕐᑎᐅᖁᓪᓗᒋᑦ ᐊᖏᖃᑎᒋᒍᑎᒧᑦ, 
ᐋᕿᒋᐊᕐᓯᓗᑎᒃᓗ ᐱᔭᕆᐊᖃᕐᓂᖓ ᒪᓕᒃᓗᒍ. 

 
16. ᒐᕙᒪᒃᑯᑦ ᓄᖃᕐᑎᑦᑎᒧᓐᓇᕐᑐᑦ ᐃᓚᐅᓂᕐᒥᓂᒃ ᐊᖏᖃᑎᒋᒍᑎᒥᒃ ᖃᐅᔨᑎᑦᑎᓯᒪᓗᑎᒃ ᑕᕿᓂᒃ 

6-ᓂᒃ ᑎᑎᕋᕐᓯᒪᓗᑎᒃ ᐊᑐᓂ ᒐᕙᒪᐅᔪᓄᑦ, ᓄᖃᕐᑎᑦᑎᓂᐊᕐᓂᕋᕐᓗᑎᒃ ᐱᒋᐊᕐᓗᓂ ᑎᓯᐱᕆ 
31 ᐃᓱᓕᓚᐅᕐᑎᓪᓗᒍ ᖃᐅᔨᒪᑎᑦᑎᓂᖓᑕ ᐅᓪᓗᖓ. ᓄᖃᕐᑎᑕᐅᔪᑦ ᐊᖏᖃᑎᒋᒍᑎᑦ 
ᐋᕿᒋᐊᕐᓯᓂᕋᕐᑕᐅᓂᐊᕐᐳᑦ ᐊᖏᖃᑎᒋᒍᑎᒧᑦ ᒪᓕᒃᓗᒍ ᐱᖁᔭᐃᑦ.   

 
17. ᓄᖃᕐᑎᑕᐅᒍᓂ ᐃᓚᐅᓂᕆᔭᖓ ᐊᖏᖃᑎᒋᒍᑎᒧᑦ, ᓄᖃᕐᑎᑦᑎᔪᖅ ᒐᕙᒪᐅᔪᖅ ᒪᓕᒃᓗᒋᑦ 

ᑲᖑᓇᕐᑐᓕᕆᓂᐅᑦ ᐱᖁᔭᖏᑦ , ᑐᓂᓯᓂᐊᕐᐳᑦ ᒐᕙᒪᐅᔪᓄᑦ ᐊᓯᖏᓐᓄᑦ, ᑎᑎᕋᕐᓯᒪᔪᓕᒪᓂᒃ 
ᐊᓯᖏᓐᓂᒃᓗ ᑐᓂᔭᕆᐊᖃᕐᑕᖏᓐᓂᒃ ᐸᕐᓇᐅᑎᒥᑦᑐᓂᒃ ᐱᓕᕆᐊᒃᓴᖏᓐᓂᒃ 
ᑲᔪᓯᑎᑦᑎᔪᓐᓇᖁᓪᓗᒋᑦ ᐸᕐᓇᐅᑎᑦ. 

 
 
. 



 
18. ᒐᕙᒪᐅᔪᑦ ᐊᖏᕐᑐᑦ ᐋᕿᒋᐊᕈᑕᐅᔪᑦ ᐊᖏᖃᑎᒋᒍᑎᒧᑦ ᐊᖏᕐᑕᐅᓇᓱᒍᓐᓇᕐᑐᑦ ᒪᓕᒐᓕᐅᕐᕕᖏᓐᓂ 

ᒐᕙᒪᐅᔪᓂ. 
 

19. ᑖᓐᓇ ᐊᖏᖃᑎᒋᒍᑎ ᐊᕕᒃᑐᕐᓯᒪᓗᓂ ᑲᔪᓯᑎᑕᐅᔪᓐᓴᕐᑐᖅ, ᐊᒻᒪᓗ ᖃᕋᓴᐅᔭᒃᑯᑦ 
ᑎᑎᕋᕐᓯᒪᓗᑎᒃ ᐃᓚᖏᑦ ᐊᖏᖃᑎᒋᒍᑎᒥᑦᑐᑦ ᐱᔭᐅᔪᓐᓇᕐᓗᑎᒃ.  

 
 
 
 
ᐅᓪᓗᖓᓂ  18th ᑕᕿᖓᓂ 

 
 
ᒐᕙᒪᒃᑯᑦ ᓄᓇᑦᓯᐊᖅ ᒥᓂᔅᑕᒧᑦ 
ᑭᓇᐅᔭᓕᕆᔨᒧᑦ ᑭᒐᕐᑐᕐᑕᐅᓪᓗᑎᒃ  
 

ᒐᕙᒪᒃᑯᑦ ᓄᓇᕗᑦ ᒥᓂᔅᑕᒧᑦ ᓄᓇᓕᑦ ᐊᒻᒪᓗ ᒐᕙᒪᒃᑯᑦ 
ᐱᔨᒡᓯᕐᑕᖏᓐᓄᑦ ᑭᒐᕐᑐᕐᑕᐅᓪᓗᑎᒃ.  

